
నాగడియందె శ్రీనృహరి యాతని నాకృతి జెందినట్టి నీ

లా గెడ జేర్చిలెస్సఁగ దలంచఁగ గల్గిరె యెందరే నటన్.

	చ.	
కడఁగి సహస్రహస్తఘనకాయఖగాహితనేతతండ్రి నా

గడగతి కాంక్షచేఁ దిరియగా జని ధాత్రి త్రిరీతి కాళ్లచే

నడిఁగి గ్రహించి యాదితిజజాగ్రణి కిచ్చినయట్టి నాటి నీ

నడక గణించఁగాగలరె నాకధరాతలనాగసంస్థలిన్.

	చ.	
నిలిచి సహస్రహస్తనర నేత యడాటల కాక నిద్దరన్

గల నరనాథసంతతిని గండ్రికలై తెగవేసి తండ్రికిన్

గలఁగక రక్తధారలనె కార్యగతిన్ రచియించినట్టి నీ

కిల సరిసేయఁగాగలరె యెన్నిక లెందఱలైన శ్రీహరీ.

	చ.	
ఇట దశకంఠదైత్యకరి యెన్నికగా ఘనకాంక్ష లంది తో

గటికితనాన నందఱల గారియచే నలియంగఁ జేయఁగా

నటయిట జేరనీ కతనియాననహస్తతతిన్ దృఢస్థితిన్

నటననె శస్త్రసంహతిని నాటగద్రెంచితి తాటకాంతకా!

	చ.	
అలరగ నింకిటన్ హలధరాకృతి నాగడరీతి కాంతలం

గలఁచెడి యాకృతిన్ గలిఁగి గాఁగలచర్యలెటన్ననన్నయా

జలజజశక్రలేఖతతి జక్కనిదృష్టిని దేరి కాంచి దా

గలకలగేరె దాశరథి కాంతి దనర్చి శశాంకరీతిగాన్.

	వ.	
అంత.

	సీ.	
తారకాఖ్యఖగారి దండించి జయగతి

             కీర్తి హెచ్చిన కార్తికేయలీల

యంధకాఖ్యనరాశనాగ్రణి నణఁగించి

             ఘనత కెక్కిన కాలకంఠలీల

యశనిధార దెరల్చి హంకారలేఖారి

             జండినయట్టి యాశక్రులీల

గాంగేయగేహసంగరగరిష్ఠనిశాట

             దక్షఖండన నృహర్యక్షలీల

		 ఈ పేజీలో చివరి మార్పు 11 ఫిబ్రవరి 2023న 04:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

